
VII. 
Ovo Rješenje stupa na snagu danom donošenja i objavit 

će se u "Službenim novinama Federacije BiH". 

Broj 08-22/7-822-1/26 
15. jula/srpnja 2026. godine 

Sarajevo 
Ministar 

Kemal Hrnjić, s. r. 
 

1674 
Na osnovu člana 157. stav (2) Zakona o vodama 

("Službene novine Federacije BiH", broj 70/06), federalni 
ministar poljoprivrede, vodoprivrede i šumarstva, donosi 

PRAVILNIK 
O USLOVIMA I KRITERIJIMA KOJE MORAJU 
ZADOVOLJITI OVLAŠTENA PRAVNA LICA ZA 

OBAVLJANJE STRUČNO-TEHNIČKIH POSLOVA IZ 
NADLEŽNOSTI AGENCIJA ZA VODE I NAČINU 

IZDAVANJA OVLAŠTENJA 

POGLAVLJE I - OPĆE ODREDBE 

Član 1. 
(Predmet Pravilnika) 

Ovim Pravilnikom propisuju se posebni uslovi i kriteriji 
koje mora zadovoljiti ovlašteno pravno lice za obavljanje 
stručno-tehničkih poslova iz nadležnosti agencija za vode i 
postupak izdavanja ovlaštenja. 

Član 2. 
(Vrste stručno-tehničkih poslova) 

Stručno-tehnički poslovi iz nadležnosti agencija za vode 
(u daljem tekstu: stručno-tehnički poslovi) koji se mogu ustupiti 
pravnim licima u smislu ovog pravilnika obuhvataju sljedeće 
grupe poslova: 

a) Radovi na poplavnim područjima iz Poglavlja III 
ovog Pravilnika: 
- na provođenju mjera i aktivnosti svih faza 

aktivne odbrane od poplava definisani u 
poglavlju 2.3. Federalnog operativnog plana 
odbrane od poplava ("Službene novine 
Federacije BiH", broj 97/15)(u daljem tekstu: 
FOP) koji se odnose na vodne objekte iz člana 
14. stav (1) tačka 1. Zakona o vodama 
("Službene novine Federacije BiH", broj 
70/06)(u daljem tekstu: ZoV) na poplavnim 
područjima uz površinske vode I kategorije i 
objekte u vlasništvu Federacije Bosne i 
Hercegovine iz člana 15. stav (1) ZoV-a, 

- čišćenja vodotoka i održavanja vodnog dobra u 
okviru sistema zaštite od poplava, a obavljaju 
se na poplavnim područjima iz Poglavlja III. 
ovog Pravilnika. 

b) Izrada tehničke dokumentacije za procjenu i 
upravljanje poplavnim rizikom prema Uredbi o 
vrstama i sadržaju planova zaštite od štetnog 
djelovanja voda ("Službene novine Federacije BiH", 
broj 26/09)(u daljem tekstu: Uredba), i to: 
- preliminarna procjena rizika od poplava, 
- mape opasnosti i mape rizika od poplava, 
- plan upravljanja rizikom od poplava. 

c) Izrada tehničke dokumentacije za planove 
upravljanja vodama i planova upravljanja vodama iz 
člana 25. ZoV-a. 

POGLAVLJE II - POSEBNI USLOVI I KRITERIJI ZA 
OBAVLJANJE POSLOVA 

Član 3. 
(Uslovi za obavljanje stručno-tehničkih poslova) 

Poslove iz člana 2. tačka a) ovog Pravilnika može 
obavljati pravno lice koje ispunjava sljedeće posebne uslove: 

a) Registrirano je za poslove izgradnje i/ili održavanja 
hidrograđevinskih objekata pod šifrom djelatnosti 
42.91 prema Odluci o klasifikaciji djelatnosti BiH 
("Službeni glasnik BiH", broj 47/10), a koja je u 
skladu sa Zakonom o klasifikaciji djelatnosti BiH 
("Službeni glasnik BiH", broj 47/10); 

b) Posjeduje iskustvo u uspješnoj realizaciji najmanje 
tri posla izgradnje i/ili održavanja hidrograđevinskih 
vodnih objekata u posljednjih pet godina; 

c) U trenutku podnošenja zahtjeva za ovlaštenje ima 
minimalno 15 stalno uposlenih radnika, od kojih ima 
potreban broj uposlenika sa stručnim kvalifikacijama 
i radnim iskustvom kako je određeno u Prilogu 1 
ovog Pravilnika; 

d) Ima u vlasništvu ili po drugom pravnom osnovu 
(leasingu, zakupu i sl.) na raspolaganju najmanje 
propisan broj i vrstu građevinske mehanizacije, alata 
i ostale opreme, kako je određeno u Prilogu 2 ovog 
Pravilnika; 

e) U mogućnosti je u roku od tri (3) sata od trenutka 
proglašenja mjera redovne odbrane od poplava, za 
pripadajuće poplavno područje za koje se podnosi 
zahtjev, osigurati potreban broj dodatnog osoblja i 
potreban broj i vrstu mehanizacije i opreme na 
poplavnom području za provođenje mjera aktivne 
odbrane od poplava, navedene u Prilogu 2. ovog 
Pravilnika; 

f) Upoznat je sa odredbama Uredbe i FOP-a. 

Član 4. 
Za poslove iz člana 2. tačka b) i c) ovog Pravilnika uslove 

koje moraju zadovoljiti pravna lica propisuje nadležna Agencija 
za vode u svakom pojedinačnom slučaju u sklopu tenderske 
dokumentacije, a u skladu sa Zakonom o javnim nabavkama 
Bosne i Hercegovine ("Službeni glasnik BiH", br. 39/14, 59/22 
i 50/24). 

POGLAVLJE III - POPLAVNA PODRUČJA 

Član 5. 
(Nazivi poplavnih područja) 

Rješenje o ovlaštenju, odnosno o ispunjavanju posebnih 
uslova iz člana 3. ovog Pravilnika donosi se po sljedećim 
poplavnim područjima: 

a) Poplavna područja na slivnom području 
Jadranskog mora: 

- Poplavno područje broj 1: Čapljina i Hutovo blato; 
- Poplavno područje broj 2: TMT (Tihaljina-Mlade-

Trebižat), Vrioštica i IB (Imotsko-bekijsko) polje; 
- Poplavno područje broj 3: Mostarsko blato i rijeka 

Jasenica. 
b) Poplavna područja na slivnom području rijeke 

Save: 
- Poplavno područje broj 4: Odžačka Posavina; 
- Poplavno područje broj 5: Srednja Posavina. 

POGLAVLJE IV - POSTUPAK DONOŠENJA RJEŠENJA 
O OVLAŠTENJU I IZRADE LISTI 

Član 6. 
(Donošenje rješenja) 

(1) Ovlaštenje za obavljanje poslova iz člana 2. tačka a) ovog 
Pravilnika donosi Federalno ministarstvo poljoprivrede, 



Broj 84 - Strana 22 SLUŽBENE NOVINE FEDERACIJE BiH Petak, 23. 10. 2026. 

 

vodoprivrede i šumarstva (u daljem tekstu: Ministarstvo) 
u formi rješenja. 

(2) Postupak donošenja rješenja o ovlaštenju provodi 
komisija koju rješenjem imenuje federalni ministar za 
poljoprivredu, vodoprivredu i šumarstvo, a koju čine 
predsjednik i dva člana (u daljem tekstu: Komisija). 

(3) Rješenje o ovlaštenju donosi se na osnovu odredbi ovog 
Pravilnika i Zakona o upravnom postupku Federacije 
Bosne i Hercegovine ("Službene novine Federacije BiH", 
br. 2/98, 48/99 i 61/22). 

Član 7. 
(Sadržaj zahtjeva za ovlaštenje) 

(1) Zahtjev za davanje ovlaštenja obavezno sadrži: naziv 
pravnog lica, sjedište, identifikacijski broj, te naznaku za 
koje poplavno područje se traži rješenje o ovlaštenju. 

(2) Uz zahtjev za donošenje rješenja o ovlaštenju dostavljaju 
se: 
a) Ovjeren Izvod iz sudskog registra sa rješenjem o 

upisu u sudski registar, identifikacijskim brojem i 
šifrom djelatnosti iz člana 3. ovog Pravilnika, ne 
starije od 90 dana od dana podnošenja zahtjeva, u 
originalu ili kopiji ovjerenoj od strane nadležnog 
organa; 

b) Potvrde/uvjerenja o uspješnom izvršenju referentnih 
poslova iz člana 2. Pravilnika, izdate od strane 
investitora; 

c) Potvrda/uvjerenje izdata od Federalnog zavoda za 
penzijsko i invalidsko osiguranje za najmanje 
propisani broj zaposlenika iz člana 3. tačka c) ovog 
Pravilnika; 

d) Popis zaposlenika iz člana 3. tačka c) ovog 
Pravilnika koji imaju posebnu stručnu spremu i/ili 
radno iskustvo, kojim se dokazuje postojanja 
posebnih uslova, u originalu potpisan od strane 
zakonskog zastupnika pravnog lica; 

e) Za svakog zaposlenika iz člana 3. tačka c), posebno 
dostaviti: 
- kopiju diplome ovjerenu od strane nadležnog 

organa, 
- kopiju uvjerenja o položenom stručnom ispitu 

ovjerenog od strane nadležnog organa, prema 
važećim propisima koji propisuju obavezu 
polaganja stručnog ispita za pojedina zvanja, 

- radnu biografiju sa popisom poslova u čijoj 
izradi je zaposlenik učestvovao. 

f) Izjavu pravnog lica o prihvatanju obaveza osiguranja 
dodatnog osoblja, mehanizacije, opreme i alata iz 
člana 3. tačka e) ovog Pravilnika, radi ispunjavanja 
obaveza po FOP-u i Uredbi na pripadajućem 
poplavnom području u svim fazama odbrane od 
poplava; 

g) Popis opreme iz Priloga broj 2 ovog Pravilnika, sa 
oznakom pravne osnove za posjed nad istima uz 
svaku od navedenih stavki (vlasništvo, leasing, 
ugovor) radi dokaza postojanja posebnih uslova iz 
člana 3. tačka e) ovog Pravilnika, u originalu 
potpisan od strane zakonskog zastupnika pravne 
osobe; 

h) Izjavu odgovornog lica da je upoznat sa odredbama 
Uredbe i FOP-a. 

Član 8. 
(Rješenje o ovlaštenju) 

(1) Na osnovu dostavljene dokumentacije i utvrđenih 
činjenica, Ministarstvo na prijedlog Komisije daje 

ovlaštenje u roku od 60 dana od dana podnošenja 
zahtjeva. 

(2) Rješenje o ovlaštenju (ispunjavanju posebnih uslova iz 
člana 3. ovog Pravilnika) donosi se za jedno ili više 
poplavnih područja, na period od 3 godine. 

Član 9. 
(Lista ovlaštenih pravnih lica) 

(1) Na osnovu donesenih rješenja o ovlaštenju pravnim licima 
koja ispunjavaju uslove za obavljanje stručno-tehničkih 
poslova, Ministarstvo utvrđuje Listu na koju se upisuju 
pravna lica kojima je dato ovlaštenje za obavljanje 
stručno-tehničkih radova iz člana 2. tačka a) ovog 
Pravilnika, a koja se vodi odvojeno po poplavnim 
područjima. 

(2) Lista pravnih lica objavljuje se na web-stranici 
Ministarstva i web-stranicama agencija za vodna 
područja, i ista se ažurira nakon svake izvršene promjene. 

Član 10. 
(Ukidanje ovlaštenja) 

(1) Pravno lice, kojem je dato ovlaštenje i koje je upisano na 
listu iz člana 9. ovog Pravilnika, dužno je Ministarstvu 
dostaviti obavijest o promjeni uslova iz člana 3. ovog 
Pravilnika u roku od 15 dana od dana nastale promjene. 

(2) Ministarstvo će ukinuti doneseno rješenje o ovlaštenju, te 
brisati pravno lice sa liste iz člana 9. ovog Pravilnika po 
službenoj dužnosti ili po dostavljenom obrazloženom 
prijedlogu agencija za vode ili nadležnih vodnih 
inspekcija, ako utvrdi da: 
a) je pravno lice podnijelo neistinite i nevjerodostojne 

dokumente; 
b) pravno lice ne izvršava ili neuredno izvršava svoje 

obaveze iz člana 2. tačka a) ovog Pravilnika; 
c) pravno lice nije dostavilo obavijest o promjeni 

uslova iz ovog člana u zadatom roku, a Ministarstvo 
na drugi način utvrdi da je promjena nastupila, 
posebno vezano za kvalifikacionu strukturu 
uposlenika na osnovu koje je dato ovlaštenje; 

d) pravno lice je prestalo postojati, odnosno da je 
brisano iz registra privrednih subjekata, ili mu je 
odlukom nadležnog organa izrečena sankcija 
zabrane obavljanja djelatnosti. 

(3) Ako Ministarstvo pravnom licu ukine rješenje o 
ovlaštenju prema nekoj od odredbi iz ovog člana, zahtjev 
tog pravnog lica za dobivanje ovlaštenja neće se 
razmatrati u periodu od tri godine. 

Član 11. 
(Postupak produženja ranijih ovlaštenja) 

Postupak produženja isteklih rješenja o ovlaštenju provodi 
se po zahtjevu pravnog lica, prema odredbama ovog Pravilnika 
koje se odnose na postupak donošenja rješenja o ovlaštenju. 

Član 12. 
(Kontrola ispunjenosti uslova) 

Kontrolu ispunjenosti uslova propisanih ovim 
Pravilnikom u pravnim licima nakon donošenja rješenja i 
ovlaštenju iz člana 8. stav 1. ovog Pravilnika, vrši federalna 
vodna inspekcija. 

POGLAVLJE V - PRILOZI 

Član 13. 
(Prilozi Pravilnika) 

Sastavni dio ovog Pravilnika su prilozi: 
a) Prilog 1: Posebni uslovi brojnosti i stručnosti 

zaposlenika u pravnim licima za obavljanje 
djelatnosti preventivne, redovne i vanredne odbrane 
od poplava, 

b) Prilog 2: Posebni uslovi tehničke opremljenosti 
pravnih lica za obavljanje djelatnosti preventivne, 
redovne i vanredne odbrane od poplava. 

POGLAVLJE VI - PRELAZNE I ZAVRŠNE ODREDBE 

Član 14. 
(Prestanak važenja ranijeg Pravilnika) 

Danom stupanja na snagu ovog Pravilnika prestaje važiti 
Pravilnik o uslovima i kriterijima koje moraju zadovoljiti 
ovlaštena pravna lica za obavljanje stručno-tehničkih poslova iz 
nadležnosti agencija za vode i načinu izdavanja ovlaštenja 
("Službene novine Federacije BiH", br. 75/09, 43/10 i 66/13). 

Član 15. 
(Prestanak važenja ranije donesenih rješenja) 

Sva rješenja o ovlaštenju, donesena prema Pravilniku o 
uslovima i kriterijima koje moraju zadovoljiti ovlaštena pravna 

lica za obavljanje stručno-tehničkih poslova iz nadležnosti 
agencija za vode i načinu izdavanja ovlaštenja ("Službene 
novine Federacije BiH", br. 75/09, 43/10 i 66/13), važe do 
isteka roka na koji su izdata. 

Član 16. 
(Stupanje na snagu) 

Ovaj Pravilnik stupa na snagu osmog dana od dana 
objavljivanja u "Službenim novinama Federacije BiH". 

Broj 07-02/1-1732-6/25 
22. septembra 2026. godine 

Sarajevo 
Ministar 

Kemal Hrnjić, s. r. 

Na temelju članka 157. stavak (2) Zakona o vodama 

("Službene novine Federacije BiH", broj 70/06), federalni 
ministar poljoprivrede, vodoprivrede i šumarstva, donosi 

PRAVILNIK 
O UVJETIMA I KRITERIJIMA KOJE MORAJU 

ZADOVOLJITI OVLAŠTENE PRAVNE OSOBE ZA 
OBAVLJANJE STRUČNO-TEHNIČKIH POSLOVA IZ 

NADLEŽNOSTI AGENCIJA ZA VODE I NAČINU 
IZDAVANJA OVLAŠTENJA 

POGLAVLJE I - OPĆE ODREDBE 

Članak 1. 
(Predmet Pravilnika) 

Ovim Pravilnikom propisuju se posebni uvjeti i kriteriji 
koje mora zadovoljiti ovlaštena pravna osoba za obavljanje 
stručno-tehničkih poslova iz nadležnosti agencija za vode i 
postupak izdavanja ovlaštenja. 

Članak 2. 
(Vrste stručno-tehničkih poslova) 

Stručno-tehnički poslovi iz nadležnosti agencija za vode 
(u daljnjem tekstu: stručno-tehnički poslovi) koji se mogu 
ustupiti pravnim osobama u smislu ovog pravilnika obuhvaćaju 
sljedeće grupe poslova: 

a) Radovi na poplavnim područjima iz Poglavlja III. 
ovog Pravilnika: 
- na provođenju mjera i aktivnosti svih faza 

aktivne obrane od poplava definirani u 
poglavlju 2.3. Federalnog operativnog plana 
obrane od poplava ("Službene novine 
Federacije BiH", broj 97/15) (u daljnjem 
tekstu: FOP) koji se odnose na vodne objekte 
iz članka 14. stavak (1) točka 1. Zakona o 
vodama ("Službene novine Federacije BiH", 
broj 70/06) (u daljnjem tekstu: ZoV) na 
poplavnim područjima uz površinske vode I. 
kategorije i objekte u vlasništvu Federacije 
Bosne i Hercegovine iz članka 15. stavak (1) 
ZoV-a, 

- čišćenja vodotoka i održavanja vodnog dobra u 
okviru sustava zaštite od poplava, a obavljaju 
se na poplavnim područjima iz Poglavlja III. 
ovog Pravilnika. 

b) Izrada tehničke dokumentacije za procjenu i 
upravljanje poplavnim rizikom prema Uredbi o 
vrstama i sadržaju planova zaštite od štetnog 
djelovanja voda ("Službene novine Federacije BiH", 
broj 26/09) (u daljnjem tekstu: Uredba), i to: 
- preliminarna procjena rizika od poplava, 
- mape opasnosti i mape rizika od poplava, 
- plan upravljanja rizikom od poplava. 

c) Izrada tehničke dokumentacije za planove 
upravljanja vodama i planova upravljanja vodama iz 
članka 25. ZoV-a. 

POGLAVLJE II - POSEBNI UVJETI I KRITERIJI ZA 
OBAVLJANJE POSLOVA 

Članak 3. 
(Uvjeti za obavljanje stručno-tehničkih poslova) 

Poslove iz članka 2. točka a) ovog Pravilnika može 
obavljati pravna osoba koja ispunjava sljedeće posebne uvjete: 

a) Registrirana je za poslove izgradnje i/ili održavanja 
hidrograđevinskih objekata pod šifrom djelatnosti 
42.91 prema Odluci o klasifikaciji djelatnosti BiH 
("Službeni glasnik BiH", broj 47/10), a koja je u 

skladu sa Zakonom o klasifikaciji djelatnosti BiH 
("Službeni glasnik BiH", broj 47/10); 

b) Posjeduje iskustvo u uspješnoj realizaciji najmanje 
tri posla izgradnje i/ili održavanja hidrograđevinskih 
vodnih objekata u posljednjih pet godina; 

c) U trenutku podnošenja zahtjeva za ovlaštenje ima 
minimalno 15 stalno uposlenih radnika, od kojih ima 
potreban broj uposlenika sa stručnim kvalifikacijama 
i radnim iskustvom kako je određeno u Prilogu 1 
ovog Pravilnika; 

d) Ima u vlasništvu ili po drugom pravnom osnovu 
(leasingu, zakupu i sl.) na raspolaganju najmanje 
propisan broj i vrstu građevinske mehanizacije, alata 
i ostale opreme, kako je određeno u Prilogu 2 ovog 
Pravilnika; 

e) U mogućnosti je u roku od tri (3) sata od trenutka 
proglašenja mjera redovne obrane od poplava, za 
pripadajuće poplavno područje za koje se podnosi 
zahtjev, osigurati potreban broj dodatnog osoblja i 
potreban broj i vrstu mehanizacije i opreme na 
poplavnom području za provođenje mjera aktivne 
obrane od poplava, navedene u Prilogu 2 ovog 
Pravilnika; 

f) Upoznat je sa odredbama Uredbe i FOP-a. 

Članak 4. 
Za poslove iz članka 2. točka b) i c) ovog Pravilnika 

uvjete koje moraju zadovoljiti pravne osobe propisuje nadležna 
Agencija za vode u svakom pojedinačnom slučaju u sklopu 
tenderske dokumentacije, a u skladu sa Zakonom o javnim 
nabavkama Bosne i Hercegovine ("Službeni glasnik BiH", br. 
39/14, 59/22 i 50/24). 

POGLAVLJE III - POPLAVNA PODRUČJA 

Članak 5. 
(Nazivi poplavnih područja) 

Rješenje o ovlaštenju, odnosno o ispunjavanju posebnih 
uvjeta iz članka 3. ovog Pravilnika donosi se po sljedećim 
poplavnim područjima: 

a) Poplavna područja na slivnom području 
Jadranskog mora: 

- Poplavno područje broj 1: Čapljina i Hutovo blato; 
- Poplavno područje broj 2: TMT (Tihaljina-Mlade-

Trebižat), Vrioštica i IB (Imotsko-bekijsko) polje; 
- Poplavno područje broj 3: Mostarsko blato i rijeka 

Jasenica. 
b) Poplavna područja na slivnom području rijeke 

Save: 
- Poplavno područje broj 4: Odžačka Posavina; 
- Poplavno područje broj 5: Srednja Posavina. 

POGLAVLJE IV - POSTUPAK DONOŠENJA RJEŠENJA 
O OVLAŠTENJU I IZRADE LISTI 

Članak 6. 
(Donošenje rješenja) 

(1) Ovlaštenje za obavljanje poslova iz članka 2. točka a) 
ovog Pravilnika donosi Federalno ministarstvo 
poljoprivrede, vodoprivrede i šumarstva (u daljnjem 
tekstu: Ministarstvo) u formi rješenja. 

(2) Postupak donošenja rješenja o ovlaštenju provodi 
komisija koju rješenjem imenuje federalni ministar za 
poljoprivredu, vodoprivredu i šumarstvo, a koju čine 
predsjednik i dva člana (u daljnjem tekstu: Komisija). 

(3) Rješenje o ovlaštenju donosi se na temelju odredbi ovog 
Pravilnika i Zakona o upravnom postupku Federacije 
Bosne i Hercegovine ("Službene novine Federacije BiH", 
br. 2/98, 48/99 i 61/22). 

Članak 7. 
(Sadržaj zahtjeva za ovlaštenje) 

(1) Zahtjev za davanje ovlaštenja obvezno sadrži: naziv 
pravne osobe, sjedište, identifikacijski broj, te naznaku za 
koje poplavno područje se traži rješenje o ovlaštenju. 

(2) Uz zahtjev za donošenje rješenja o ovlaštenju dostavljaju 
se: 
a) Ovjeren Izvod iz sudskog registra sa rješenjem o 

upisu u sudski registar, identifikacijskim brojem i 
šifrom djelatnosti iz članka 3. ovog Pravilnika, ne 
starije od 90 dana od dana podnošenja zahtjeva, u 
originalu ili kopiji ovjerenoj od strane nadležnog 
organa; 

b) Potvrde/uvjerenja o uspješnom izvršenju referentnih 
poslova iz članka 2. Pravilnika, izdate od strane 
investitora; 

c) Potvrda/uvjerenje izdata od Federalnog zavoda za 
mirovinsko i invalidsko osiguranje za najmanje 
propisani broj zaposlenika iz članka 3. točka c) ovog 
Pravilnika; 

d) Popis zaposlenika iz članka 3. točka c) ovog 
Pravilnika koji imaju posebnu stručnu spremu i/ili 
radno iskustvo, kojim se dokazuje postojanja 
posebnih uvjeta, u originalu potpisan od strane 
zakonskog zastupnika pravne osobe; 

e) Za svakog zaposlenika iz članka 3. točka c), posebno 
dostaviti: 
- kopiju diplome ovjerenu od strane nadležnog 

organa, 
- kopiju uvjerenja o položenom stručnom ispitu 

ovjerenog od strane nadležnog organa, prema 
važećim propisima koji propisuju obvezu 
polaganja stručnog ispita za pojedina zvanja, 

- radnu biografiju sa popisom poslova u čijoj 
izradi je zaposlenik sudjelovao. 

f) Izjavu pravne osobe o prihvaćanju obveza 
osiguranja dodatnog osoblja, mehanizacije, opreme i 
alata iz članka 3. točka e) ovog Pravilnika, radi 
ispunjavanja obveza po FOP-u i Uredbi na 
pripadajućem poplavnom području u svim fazama 
obrane od poplava; 

g) Popis opreme iz Priloga broj 2 ovog Pravilnika, sa 
oznakom pravne osnove za posjed nad istima uz 
svaku od navedenih stavki (vlasništvo, leasing, 
ugovor) radi dokaza postojanja posebnih uvjeta iz 
članka 3. točka e) ovog Pravilnika, u originalu 
potpisan od strane zakonskog zastupnika pravne 
osobe; 

h) Izjavu odgovorne osobe da je upoznata sa 
odredbama Uredbe i FOP-a. 

Članak 8. 
(Rješenje o ovlaštenju) 

(1) Na temelju dostavljene dokumentacije i utvrđenih 
činjenica, Ministarstvo na prijedlog Komisije daje 
ovlaštenje u roku od 60 dana od dana podnošenja 
zahtjeva. 

(2) Rješenje o ovlaštenju (ispunjavanju posebnih uvjeta iz 
članka 3. ovog Pravilnika) donosi se za jedno ili više 
poplavnih područja, na razdoblje od 3 godine. 

Članak 9. 
(Lista ovlaštenih pravnih osoba) 

(1) Na temelju donesenih rješenja o ovlaštenju pravnim 
osobama koje ispunjavaju uvjete za obavljanje stručno-
tehničkih poslova, Ministarstvo utvrđuje Listu na koju se 
upisuju pravne osobe kojima je dato ovlaštenje za 

obavljanje stručno-tehničkih radova iz članka 2. točka a) 
ovog Pravilnika, a koja se vodi odvojeno po poplavnim 
područjima. 

(2) Lista pravnih osoba objavljuje se na web-stranici 
Ministarstva i web-stranicama agencija za vodna 
područja, i ista se ažurira nakon svake izvršene promjene. 

Članak 10. 
(Ukidanje ovlaštenja) 

(1) Pravna osoba, kojoj je dato ovlaštenje i koja je upisana na 
listu iz članka 9. ovog Pravilnika, dužna je Ministarstvu 
dostaviti obavijest o promjeni uvjeta iz članka 3. ovog 
Pravilnika u roku od 15 dana od dana nastale promjene. 

(2) Ministarstvo će ukinuti doneseno rješenje o ovlaštenju, te 
brisati pravnu osobu sa liste iz članka 9. ovog Pravilnika 
po službenoj dužnosti ili po dostavljenom obrazloženom 
prijedlogu agencija za vode ili nadležnih vodnih 
inspekcija, ako utvrdi da: 
a) je pravna osoba podnijela neistinite i 

nevjerodostojne dokumente; 
b) pravna osoba ne izvršava ili neuredno izvršava svoje 

obveze iz članka 2. točka a) ovog Pravilnika; 
c) pravna osoba nije dostavila obavijest o promjeni 

uvjeta iz ovog članka u zadatom roku, a Ministarstvo 
na drugi način utvrdi da je promjena nastupila, 
posebno vezano za kvalifikacijsku strukturu 
uposlenika na temelju koje je dato ovlaštenje; 

d) pravna osoba je prestala postojati, odnosno da je 
brisana iz registra gospodarskih subjekata, ili mu je 
odlukom nadležnog organa izrečena sankcija 
zabrane obavljanja djelatnosti. 

(3) Ako Ministarstvo pravnoj osobi ukine rješenje o 
ovlaštenju prema nekoj od odredbi iz ovog članka, zahtjev 
te pravne osobe za dobivanje ovlaštenja neće se razmatrati 
u razdoblju od tri godine. 

Članak 11. 
(Postupak produženja ranijih ovlaštenja) 

Postupak produženja isteklih rješenja o ovlaštenju provodi 
se po zahtjevu pravne osobe, prema odredbama ovog Pravilnika 
koje se odnose na postupak donošenja rješenja o ovlaštenju. 

Članak 12. 
(Kontrola ispunjenosti uvjeta) 

Kontrolu ispunjenosti uvjeta propisanih ovim Pravilnikom 
u pravnim osobama nakon donošenja rješenja i ovlaštenju iz 
članka 8. stavak 1. ovog Pravilnika, vrši federalna vodna 
inspekcija. 

POGLAVLJE V - PRILOZI 

Članak 13. 
(Prilozi Pravilnika) 

Sastavni dio ovog Pravilnika su prilozi: 
a) Prilog 1: Posebni uvjeti brojnosti i stručnosti 

zaposlenika u pravnim osobama za obavljanje 
djelatnosti preventivne, redovne i izvanredne obrane 
od poplava, 

b) Prilog 2: Posebni uvjeti tehničke opremljenosti 
pravnih osoba za obavljanje djelatnosti preventivne, 
redovne i izvanredne obrane od poplava. 

POGLAVLJE VI - PRELAZNE I ZAVRŠNE ODREDBE 

Članak 14. 
(Prestanak važenja ranijeg Pravilnika) 

Danom stupanja na snagu ovog Pravilnika prestaje važiti 
Pravilnik o uvjetima i kriterijima koje moraju zadovoljiti 
ovlaštene pravne osobe za obavljanje stručno-tehničkih poslova 
iz nadležnosti agencija za vode i načinu izdavanja ovlaštenja 
("Službene novine Federacije BiH", br. 75/09, 43/10 i 66/13). 

Članak 15. 
(Prestanak važenja ranije donesenih rješenja) 

Sva rješenja o ovlaštenju, donesena prema Pravilniku o 
uvjetima i kriterijima koje moraju zadovoljiti ovlaštene pravne 
osobe za obavljanje stručno-tehničkih poslova iz nadležnosti 
agencija za vode i načinu izdavanja ovlaštenja ("Službene 
novine Federacije BiH", br. 75/09, 43/10 i 66/13), važe do 
isteka roka na koji su izdata. 

Članak 16. 
(Stupanje na snagu) 

Ovaj Pravilnik stupa na snagu osmog dana od dana 
objavljivanja u "Službenim novinama Federacije BiH". 

Broj 07-02/1-1732-6/25 
22. rujna 2026. godine 

Sarajevo 
Ministar 

Kemal Hrnjić, v. r. 

На основу члана 157. став (2) Закона о водама 

("Службене новине Федерације БиХ", број 70/06), 
федерални министар пољопривреде, водопривреде и 
шумарства, доноси 

ПРАВИЛНИК 
О УСЛОВИМА И КРИТЕРИЈИМА КОЈЕ МОРАЈУ 
ЗАДОВОЉИТИ ОВЛАШТЕНА ПРАВНА ЛИЦА ЗА 

ОБАВЉАЊЕ СТРУЧНО-ТЕХНИЧКИХ ПОСЛОВА ИЗ 
НАДЛЕЖНОСТИ АГЕНЦИЈА ЗА ВОДЕ И НАЧИНУ 

ИЗДАВАЊА ОВЛАШЋЕЊА 

ПОГЛАВЉЕ I - ОПШТЕ ОДРЕДБЕ 

Члан 1. 
(Предмет Правилника) 

Овим Правилником прописују се посебни услови и 
критерији које мора задовољити овлаштено правно лице за 
обављање стручно-техничких послова из надлежности 
агенција за воде и поступак издавања овлашћења. 

Члан 2. 
(Врсте стручно-техничких послова) 

Стручно-технички послови из надлежности агенција 
за воде (у даљем тексту: стручно-технички послови) који се 
могу уступити правним лицима у смислу овог правилника 
обухватају сљедеће групе послова: 

a) Радови на поплавним подручјима из Поглавља 
III овог Правилника: 
- на провођењу мјера и активности свих фаза 

активне одбране од поплава дефинисани у 
поглављу 2.3. Федералног оперативног 
плана одбране од поплава ("Службене 
новине Федерације БиХ", број 97/15)(у 
даљем тексту: ФОП) који се односе на 
водне објекте из члана 14. став (1) тачка 1. 
Закона о водама ("Службене новине 
Федерације БиХ", број 70/06)(у даљем 
тексту: ЗоВ) на поплавним подручјима уз 
површинске воде I категорије и објекте у 
власништву Федерације Босне и 
Херцеговине из члана 15. став (1) ЗоВ-а, 

- чишћења водотока и одржавања водног 
добра у оквиру система заштите од поплава, 
а обављају се на поплавним подручјима из 
Поглавља III овог Правилника. 

b) Израда техничке документације за процјену и 
управљање поплавним ризиком према Уредби о 
врстама и садржају планова заштите од штетног 
дјеловања вода ("Службене новине Федерације 
БиХ", број 26/09)(у даљем тексту: Уредба), и то: 
- прелиминарна процјена ризика од поплава, 
- мапе опасности и мапе ризика од поплава, 
- план управљања ризиком од поплава. 

c) Израда техничке документације за планове 
управљања водама и планова управљања водама 
из члана 25. ЗоВ-а. 

ПОГЛАВЉЕ II - ПОСЕБНИ УСЛОВИ И КРИТЕРИЈИ 
ЗА ОБАВЉАЊЕ ПОСЛОВА 

Члан 3. 
(Услови за обављање стручно-техничких послова) 
Послове из члана 2. тачка а) овог Правилника може 

обављати правно лице које испуњава сљедеће посебне 
услове: 

a) Регистрирано је за послове изградње и/или 
одржавања хидрограђевинских објеката под 
шифром дјелатности 42.91 према Одлуци о 

класификацији дјелатности БиХ ("Службени 
гласник БиХ", број 47/10), а која је у складу са 
Законом о класификацији дјелатности БиХ 
("Службени гласник БиХ", број 47/10); 

b) Посједује искуство у успјешној реализацији 
најмање три посла изградње и/или одржавања 
хидрограђевинских водних објеката у 
посљедњих пет година; 

c) У тренутку подношења захтјева за овлашћење 
има минимално 15 стално упослених радника, од 
којих има потребан број запосленика са 
стручним квалификацијама и радним искуством 
како је одређено у Прилогу 1 овог Правилника; 

d) Има у власништву или по другом правном 
основу (лизингу, закупу и сл.) на располагању 
најмање прописан број и врсту грађевинске 
механизације, алата и остале опреме, како је 
одређено у Прилогу 2 овог Правилника; 

e) У могућности је у року од три (3) сата од 
тренутка проглашења мјера редовне одбране од 
поплава, за припадајуће поплавно подручје за 
које се подноси захтјев, осигурати потребан број 
додатног особља и потребан број и врсту 
механизације и опреме на поплавном подручју за 
провођење мјера активне одбране од поплава, 
наведене у Прилогу 2. овог Правилника; 

f) Упознат је са одредбама Уредбе и ФОП-а. 

Члан 4. 
За послове из члана 2. тачка б) и ц) овог Правилника 

услове које морају задовољити правна лица прописује 
надлежна Агенција за воде у сваком појединачном случају 
у склопу тендерске документације, а у складу са Законом о 
јавним набавкама Босне и Херцеговине ("Службени 
гласник БиХ", бр. 39/14, 59/22 и 50/24). 

ПОГЛАВЉЕ III - ПОПЛАВНА ПОДРУЧЈА 

Члан 5. 
(Називи поплавних подручја) 

Рјешење о овлашћењу, односно о испуњавању 
посебних услова из члана 3. овог Правилника доноси се по 
сљедећим поплавним подручјима: 

a) Поплавна подручја на сливном подручју 
Јадранског мора: 

- Поплавно подручје број 1: Чапљина и Хутово 
блато; 

- Поплавно подручје број 2: ТМТ (Тихаљина-
Младе-Требижат), Вриоштица и ИБ (Имотско-
бекијско) поље; 

- Поплавно подручје број 3: Мостарско блато и 
ријека Јасеница. 

b) Поплавна подручја на сливном подручју ријеке 
Саве: 

- Поплавно подручје број 4: Оџачка Посавина; 
- Поплавно подручје број 5: Средња Посавина. 

ПОГЛАВЉЕ IV - ПОСТУПАК ДОНОШЕЊА 
РЈЕШЕЊА О ОВЛАШЋЕЊУ И ИЗРАДЕ ЛИСТИ 

Члан 6. 
(Доношење рјешења) 

(1) Овлашћење за обављање послова из члана 2. тачка а) 
овог Правилника доноси Федерално министарство 
пољопривреде, водопривреде и шумарства (у даљем 
тексту: Министарство) у форми рјешења. 

(2) Поступак доношења рјешења о овлашћењу проводи 
комисија коју рјешењем именује федерални министар 
за пољопривреду, водопривреду и шумарство, а коју 

чине предсједник и два члана (у даљем тексту: 
Комисија). 

(3) Рјешење о овлашћењу доноси се на основу одредби 
овог Правилника и Закона о управном поступку 
Федерације Босне и Херцеговине ("Службене новине 
Федерације БиХ", бр. 2/98, 48/99 и 61/22). 

Члан 7. 
(Садржај захтјева за овлашћење) 

(1) Захтјев за давање овлашћења обавезно садржи: назив 
правног лица, сједиште, идентификацијски број, те 
назнаку за које поплавно подручје се тражи рјешење о 
овлашћењу. 

(2) Уз захтјев за доношење рјешења о овлашћењу 
достављају се: 
a) Овјерен Извод из судског регистра са рјешењем 

о упису у судски регистар, идентификацијским 
бројем и шифром дјелатности из члана 3. овог 
Правилника, не старије од 90 дана од дана 
подношења захтјева, у оригиналу или копији 
овјереној од стране надлежног органа; 

b) Потврде/увјерења о успјешном извршењу 
референтних послова из члана 2. Правилника, 
издате од стране инвеститора; 

c) Потврда/увјерење издата од Федералног завода 
за пензијско и инвалидско осигурање за најмање 
прописани број запосленика из члана 3. тачка ц) 
овог Правилника; 

d) Попис запосленика из члана 3. тачка ц) овог 
Правилника који имају посебну стручну спрему 
и/или радно искуство, којим се доказује 
постојања посебних услова, у оригиналу 
потписан од стране законског заступника 
правног лица; 

e) За сваког запосленика из члана 3. тачка ц), 
посебно доставити: 
- копију дипломе овјерену од стране 

надлежног органа, 
- копију увјерења о положеном стручном 

испиту овјереног од стране надлежног 
органа, према важећим прописима који 
прописују обавезу полагања стручног 
испита за поједина звања, 

- радну биографију са пописом послова у 
чијој изради је запосленик учествовао. 

f) Изјаву правног лица о прихватању обавеза 
осигурања додатног особља, механизације, 
опреме и алата из члана 3. тачка е) овог 
Правилника, ради испуњавања обавеза по ФОП-у 
и Уредби на припадајућем поплавном подручју у 
свим фазама одбране од поплава; 

g) Попис опреме из Прилога број 2 овог 
Правилника, са ознаком правне основе за посјед 
над истима уз сваку од наведених ставки 
(власништво, лизинг, уговор) ради доказа 
постојања посебних услова из члана 3. тачка е) 
овог Правилника, у оригиналу потписан од 
стране законског заступника правне особе; 

h) Изјаву одговорног лица да је упознат са 
одредбама Уредбе и ФОП-а. 

Члан 8. 
(Рјешење о овлашћењу) 

(1) На основу достављене документације и утврђених 
чињеница, Министарство на приједлог Комисије даје 
овлашћење у року од 60 дана од дана подношења 
захтјева. 

(2) Рјешење о овлашћењу (испуњавању посебних услова 
из члана 3. овог Правилника) доноси се за једно или 
више поплавних подручја, на период од 3 године. 

Члан 9. 
(Листа овлаштених правних лица) 

(1) На основу донесених рјешења о овлашћењу правним 
лицима која испуњавају услове за обављање стручно-
техничких послова, Министарство утврђује Листу на 
коју се уписују правна лица којима је дато овлашћење 
за обављање стручно-техничких радова из члана 2. 
тачка а) овог Правилника, а која се води одвојено по 
поплавним подручјима. 

(2) Листа правних лица објављује се на wеб-страници 
Министарства и wеб-страницама агенција за водна 
подручја, и иста се ажурира након сваке извршене 
промјене. 

Члан 10. 
(Укидање овлашћења) 

(1) Правно лице, којем је дато овлашћење и које је 
уписано на листу из члана 9. овог Правилника, дужно 
је Министарству доставити обавијест о промјени 
услова из члана 3. овог Правилника у року од 15 дана 
од дана настале промјене. 

(2) Министарство ће укинути донесено рјешење о 
овлашћењу, те брисати правно лице са листе из члана 
9. овог Правилника по службеној дужности или по 
достављеном образложеном приједлогу агенција за 
воде или надлежних водних инспекција, ако утврди 
да: 
a) је правно лице поднијело неистините и 

невјеродостојне документе; 
b) правно лице не извршава или неуредно извршава 

своје обавезе из члана 2. тачка а) овог 
Правилника; 

c) правно лице није доставило обавијест о промјени 
услова из овог члана у задатом року, а 
Министарство на други начин утврди да је 
промјена наступила, посебно везано за 
квалификациону структуру запосленика на 
основу које је дато овлашћење; 

d) правно лице је престало постојати, односно да је 
брисано из регистра привредних субјеката, или 
му је одлуком надлежног органа изречена 
санкција забране обављања дјелатности. 

(3) Ако Министарство правном лицу укине рјешење о 
овлашћењу према некој од одредби из овог члана, 
захтјев тог правног лица за добивање овлашћења неће 
се разматрати у периоду од три године. 

Члан 11. 
(Поступак продужења ранијих овлашћења) 

Поступак продужења истеклих рјешења о овлашћењу 
проводи се по захтјеву правног лица, према одредбама овог 
Правилника које се односе на поступак доношења рјешења 
о овлашћењу. 

Члан 12. 
(Контрола испуњености услова) 

Контролу испуњености услова прописаних овим 
Правилником у правним лицима након доношења рјешења 
и овлашћењу из члана 8. став 1. овог Правилника, врши 
федерална водна инспекција. 

ПОГЛАВЉЕ V - ПРИЛОЗИ 

Члан 13. 
(Прилози Правилника) 

Саставни дио овог Правилника су прилози: 

a) Прилог 1: Посебни услови бројности и 
стручности запосленика у правним лицима за 
обављање дјелатности превентивне, редовне и 
ванредне одбране од поплава, 

b) Прилог 2: Посебни услови техничке 
опремљености правних лица за обављање 
дјелатности превентивне, редовне и ванредне 
одбране од поплава. 

ПОГЛАВЉЕ VI - ПРЕЛАЗНЕ И ЗАВРШНЕ ОДРЕДБЕ 

Члан 14. 
(Престанак важења ранијег Правилника) 

Даном ступања на снагу овог Правилника престаје 
важити Правилник о условима и критеријима које морају 
задовољити овлаштена правна лица за обављање стручно-
техничких послова из надлежности агенција за воде и 
начину издавања овлашћења ("Службене новине 
Федерације БиХ", бр. 75/09, 43/10 и 66/13). 

Члан 15. 
(Престанак важења раније донесених рјешења) 

Сва рјешења о овлашћењу, донесена према 
Правилнику о условима и критеријима које морају 
задовољити овлаштена правна лица за обављање стручно-
техничких послова из надлежности агенција за воде и 
начину издавања овлашћења ("Службене новине 
Федерације БиХ", бр. 75/09, 43/10 и 66/13), важе до истека 
рока на који су издата. 

Члан 16. 
(Ступање на снагу) 

Овај Правилник ступа на снагу осмог дана од дана 
објављивања у "Службеним новинама Федерације БиХ". 

Број 07-02/1-1732-6/25 
22. септембра 2026. гoдине 

Сарајево 
Министар 

Кемал Хрњић, с. р. 

